
kanakadhārā stōtraṃ 
 

vandē vandāru mandāraṃ indirānanda-kandaḻam । 
amandā-nanda-sandōha-bandhuraṃ sindhu-rananam ॥ 

 
angaṃ harēḥ pulaka-bhūṣaṇa māśrayaṃtī 

bhṛngān-ganēva mukuḻā-bharaṇaṃ tamālam । 
angīkṛt-ākhila vibhūti rapānga-līlā 

māngalya-dāstu mama mangaḻa-dēvatāyāḥ ॥     1 

 
mugdhā muhurvi-dadhatī vadanē murārēḥ 

prēma-trapā praṇi-hitāni gatā-gatāni । 
mālā dṛśōr-madhu-karīva mahōtpalē yā 

sā mē śriyaṃ diśatu sāgara-sanbhavāyāḥ ॥      2 

 
viśvāmarēndra-pada-vibhrama-dānadakṣaṃ 

ānanda hētu radhikaṃ mura-vidviṣō'pi । 
īṣan-niṣīdatu mayi kṣaṇa-mīkṣa-ṇārdhaṃ 

indīvarōdara sahōdara mindirāyāḥ ॥       3 

 
āmīlitākṣa-madhi-gamya mudā mukundaṃ 

ānanda-kanda-manimēṣa mananga-tantram । 
ākēka-rasthita-kanīnika pakṣma-nētraṃ 

bhūtyai bhavēn-mama bhujanga-śayānga-nāyāḥ ॥    4 

 
kālāṃbudāḻi-lalitō-rasi kaiṭabhārēḥ 

dhārā-dharē sphurati yā taṭi-danganēva । 
mātu-ssamasta-jagatāṃ mahanīya-mūrtiḥ 

bhadrāṇi mē diśatu bhārgava-nandanāyāḥ ॥     5 

bāhvantarē murajitaḥ śrita-kaustubhē yā 

hārā-valīva hari-nīlamayī vibhāti । 
kāma-pradā bhagavatō'pi kaṭākṣa-mālā 

kalyāṇa-māvahatu mē kamala-layāyāḥ ॥      6 

 
prāptaṃ padaṃ prathamataḥ khalu yat-prabhāvāt 

māngalya-bhāji madhu-māthini manmathēna । 
mayyā-patēt tadiha manthara mīkṣaṇārdhaṃ 

mandālasaṃ cha makara-laya-kanyakāyāḥ ॥     7 

 
dadyād-dayānu-pavanō draviṇāṃbu-dhārāṃ 

asminna-kinchana vihanga-śiśau viṣaṇṇē । 
duṣkarma-gharma-mapanīya chirāya dūraṃ 

nārāyaṇa-praṇayinī nayanāṃbu-vāhaḥ ॥      8 

 
iṣṭā viśiṣṭa-matayō'pi yayā dayārdra- 

dṛṣṭyā triviṣṭa-papadaṃ sulabhaṃ labhantē । 
dṛṣṭiḥ prahṛṣṭa-kamalōdara-dīptiriṣṭāṃ 

puṣṭiṃ kṛṣīṣṭa mama puṣkara-viṣṭarāyāḥ ॥      9  

 
gīrdēvatēti garuḍa-dhvaja-sundarīti   

śākaṃbharīti śaśi-śēkhara-vallabhēti । 
sṛṣṭi-sthiti-praḻaya-kēḻiṣu saṃsthitāyai 

tasyai namastri-bhuvanaika gurō-staruṇyai ॥     10 

 
śrutyai namō'stu śubha-karma-phala-prasūtyai 

ratyai namō'stu ramaṇīya-guṇārṇavāyai । 
śaktyai namō'stu śatapatra-nikētanāyai 

puṣṭyai namō'stu puruṣōttama-vallabhāyai ॥     11 

namō'stu nāḻīka-nibhānanāyai 

namō'stu dugdhōdadhi janma-bhūmyai । 
namō'stu sōmāmṛta sōdarāyai 

namō'stu nārāyaṇa vallabhāyai ॥        12 

 
namō'stu hēmāṃ-buja-pīṭhikāyai 

namō'stu bhūmanḍala-nāyikāyai । 
namō'stu dēvādi dayā-parāyai 

namō'stu śārngā-yudha-vallabhāyai ॥       13 

 
namō'stu dēvyai bhṛgu-nandanāyai 

namō'stu viṣṇōrurasi sthitāyai । 
namō'stu lakṣmyai kamala-layāyai 

namō'stu dāmōdara-vallabhāyai ॥       14 

 
namō'stu kāntyai kamalē-kṣaṇāyai 

namō'stu bhūtyai bhuvana-prasūtyai । 
namō'stu dēvādibhi rarchitāyai 

namō'stu nandātmaja-vallabhāyai ॥       15 

 
saṃpat-karāṇi sakalēndriya-nandanāni 

sāmrājya-dāna-vibhavāni sarōruhākṣi ।   

tvad-vanda-nāni duritā-haraṇō-dyatāni 

māmēva māta-raniśaṃ kalayaṃtu nānyē ॥      16 

 
yat-kaṭākṣa-samupāsanā-vidhiḥ 

sēvakasya sakalārtha-saṃpadaḥ । 
santanōti vachanānga-mānasaiḥ 

tvāṃ murāri-hṛdayēśvarīṃ bhajē ॥       17 

sarasija-nilayē! sarōja-hastē! 

dhavaḻata-mānśuka-gandha-mālya-śōbhē । 
bhagavati! harivallabhē! manōgnē! 

tri-bhuvana-bhūtikari! prasīda mahyam ॥      18 

 
diggha-stibhiḥ kanaka-kuṃbha-mukhāva-sṛṣṭa- 

svarvāhinī, vimala-chāru-jala-plutāngīm । 
prātar-namāmi jagatāṃ jananī-maśēṣa- 

lōkādhi-nātha-gṛhiṇīṃ, amṛtābdhi-putrīm ॥      19 

 
kamalē! kamalākṣa-vallabhē! tvaṃ 

karuṇā-pūra tarangitai-rapāṃgaiḥ । 
avalōkaya mama-kincha-nānāṃ 

prathamaṃ pātra-makṛtrimaṃ dayāyāḥ ॥      20 

 
bilvāṭavī-madhya-lasat sarōjē! 

sahasra-patrē sukha-sanniviṣṭhām । 
aṣṭhā-padāṃ-bhōruha pāṇi-padmāṃ 

suvarṇa-varṇāṃ praṇa-māmi lakṣmīm ॥      21 

 
kamalāsana-pāṇinā lalāṭē 

likhitā-makṣara-pankti-masya jantōḥ । 
pari-mārjaya mā-taranghri-ṇā tē 

dhanika-dvāra nivāsa duḥkha-dōgdrīm ॥      22 

 
aṃbhō-ruhaṃ janma-gṛhaṃ bhavatyāḥ 

vakṣa-sthalaṃ bhartṛ-gṛhaṃ murārēḥ । 
kāruṇyataḥ kalpaya padmavāsē 

līlā-gṛhaṃ mē hṛdayāra-vindam ॥       23 

stuvanti yē stutibhiramū-bhiranvahaṃ 

trayī-mayīṃ tribhuvana-mātaraṃ ramām । 
guṇādhikā guru-tara bhāgya-bhāgajinaḥ 

bhavanti tē bhuvi budha-bhāvi-tāśayāḥ ॥      24 

 

suvarṇa-dhārā-strōtraṃ yaḥ sankarāchārya-nirmitaṃ । 
tri-sandhyaṃ yaḥ paṭhēn-nityaṃ sa kubēra-samō bhavēt ॥ 

 
 
 
 

॥ iti śrīmad śankarāchārya bhagavataḥ kṛtau 

 kanakadhārā stōtraṃ saṃpūrṇam ॥ 

 


